
YUNON-RUM KURASHCHILARNING TEXNIK-TAKTIK 

HARAKATLAR, MAXSUS VA UMUMIY JISMONIY 

TAYYORGARLIK BOʻYICHA MURABBIYLAR OʻRTASIDAGI 

SOʻROVNOMA TAHLILI 

Аннотация Annotation 
В данной научной статье проанализирована роль 

физического воспитания и спорта, в частности видов 

единоборств, в формировании здорового образа жизни. В 

исследовании раскрыто значение технической и тактической 

подготовки спортсменов, занимающихся греко-римской 

борьбой, а также важность точного и эффективного 

выполнения действий в условиях высокоинтенсивных 

соревнований. Педагогические наблюдения показали, что 

навыки применения неожиданных технических приемов, а 

также удержания равновесия при поворотах и вращениях во 

время выполнения подъемов у спортсменов сформированы 

недостаточно. Для изучения данной проблемы был проведён 

опрос среди 80 специалистов-тренеров. Полученные 

результаты подтверждают необходимость внедрения 

современных научно-методических подходов в 

тренировочный процесс и служат основой для разработки 

рекомендаций по совершенствованию технического и 

тактического мастерства борцов греко-римского стиля. 

Ключевые слова: быстрота, ловкость, взрывная сила, 

исходное исследование, этап начальной подготовки, 

методика тренировки, интенсивность тренировочной 

нагрузки, функциональная подготовленность, 

биомеханические принципы. 

Mazkur ilmiy maqolada sogʻlom turmush tarzini shakllantirishda jismoniy tarbiya va sportning, 

xususan, yakkakurash turlarining oʻrni tahlil qilingan. Tadqiqotda yunon-rum kurashi bilan 

shugʻullanuvchi sportchilarning texnik-taktik tayyorgarligi, yuqori shiddatli musobaqalarda 

harakatlarni aniq va samarali bajarish koʻnikmalarining ahamiyati yoritib beriladi. Pedagogik 

kuzatuvlar natijasida sportchilarda kutilmagan texnik usullarni qoʻllash, koʻtarish jarayonida burilish 

yoki aylanish vaqtida muvozanatni saqlash malakalari yetarli darajada shakllanmagani aniqlandi. 

Ushbu holatni oʻrganish maqsadida 80 nafar mutaxassis-murabbiylar oʻrtasida soʻrovnoma 

oʻtkazildi. Tadqiqot natijalari zamonaviy ilmiy-uslubiy yondashuvlarni oʻquv-mashgʻulot jarayoniga 

joriy etish zarurligini koʻrsatadi hamda yunon-rum kurashi sportchilarining texnik-taktik mahoratini 

takomillashtirish boʻyicha takliflar ishlab chiqishga xizmat qiladi.  

Kalit soʻzlar: tezkorlik, chaqqonlik, portlovchi kuch, tadqiqot boshi, boshlangʻich tayyorgarlik, 

mashgʻulot uslubi, yuklama intensivligi, funksional tayyorgarlik, biomexanik tamoyillar. 

This scientific article analyzes the role of physical education and sports, particularly combat 

sports, in promoting a healthy lifestyle. The study highlights the importance of technical and tactical 

preparedness of Greco-Roman wrestlers, as well as the significance of performing movements 

accurately and effectively during high-intensity competitions. Pedagogical observations revealed that 

athletes lack well-developed skills in executing unexpected technical actions and maintaining 

balance during lifts involving turns or rotations. To examine this issue, a survey was conducted 

among 80 specialist coaches. The findings demonstrate the necessity of integrating modern scientific 

and methodological approaches into the training process and contribute to the development of 

recommendations for improving the technical and tactical mastery of Greco-Roman wrestlers. 

Keywords: speed, agility, explosive strength, research baseline, initial training stage, training 

methodology, training load intensity, functional fitness, biomechanical principles. 

Mavzuning dolzarbligi. Dunyo miqyosida 

sogʻlom hayot tarzini tizimli tashkil etishga 

qaratilgan koʻplab harakatlar amalga oshirilmoqda. 

Bu borada jismoniy tarbiya va sport sohasi alohida 

ahamiyatga ega. Asrlar davomida shakllangan 

sport turlari koʻp boʻlishiga qaramay, yakkakurash 

sport turlari ajralib turadi, chunki yakkama-yakka 

bellashish oʻziga boʻlgan ishonchni mustahkamlab, 

qatʼiyatli va kamolotga yetgan insonni 

tarbiyalashda muhim rol oʻynaydi. Shuningdek, 

kurash turlari bilan shugʻullanish sabr-toqatni talab 

etadi, chunki mashgʻulotlardagi yuklamalar 

shiddati va hajmi boshqa sport turlaridan tubdan 

farq qiladi. Ayniqsa, yunon-rum kurashi boʻyicha 

oʻtkaziladigan musobaqalar yuqori shiddatda oʻtib, 

sportchilarning malaka va koʻnikmalarini tez 

rivojlantirishga xizmat qiladi. Musobaqalarda 

kuchli raqobatga bardosh berish, gʻalaba qozonish 

hamda uni uzoq vaqt saqlash uchun texnik-taktik 

harakatlarni mukammal bajarish zarur. Shu bois, 

yuqori shiddatda olib boriladigan oʻquv-

mashgʻulot jarayonlari va zamonaviy ilmiy 

uslublarni joriy etish sport kurashi rivojida muhim 

ahamiyat kasb etmoqda. 

Texnik-taktik harakatlarni raqib uchun 

kutilmagan vaziyat tugʻdiradigan holatlarda 

amalga oshirish. Bundan tashqari, raqibni 

koʻtargan holatda burilish yoki aylanish taʼsirida 

muvozanat saqlab qolish malakasining yuqori 

darajada boʻlish shunday usulni samarali bajarish 

imkonini yaratadi. Ana shu komponentlar, 

pedagogik kuzatuv davomida aniqlanganidek, 

yunon-rum kurashchilarida oʻta zaif shakllangan 

ekan. Ushbu holatni eʼtiborga olgan holatda biz 80 

nafar mutaxassis-murabbiylar bilan soʻrovnoma 

oʻtkazdik.  

Mavzuning ilmiy yangiligi va maqsadi. 

Ushbu tadqiqotda yunon-rum kurashchilarning 

texnik-taktik tayyorgarligini takomillashtirish 

jarayonida umumiy va maxsus jismoniy 

tayyorgarlikning oʻzaro bogʻliqligi birlamchi 

empirik maʼlumotlar asosida ilk bor kompleks 

tahlil qilindi. Tadqiqot davomida: 

Texnik-taktik harakatlar samaradorligiga 

taʼsir etuvchi asosiy jismoniy komponentlar — 

statik muvozanat, qulay va noqulay tomonga 

aylanish holatlaridagi barqarorlik, egilish 

holatlaridagi kuch-muvozanat koʻrsatkichlari — 

amaldagi mashgʻulot jarayonlarida yetarli darajada 

qoʻllanilmayotgani ilmiy jihatdan asoslab berildi. 

80 nafar tajribali murabbiylar oʻrtasida ilk bor 

oʻtkazilgan soʻrovnoma asosida yunon-rum 

kurashi boʻyicha tayyorgarlik jarayonida umumiy 

va maxsus jismoniy tayyorgarlik mashqlaridan 

foydalanishning real holati, kamchiliklari va asosiy 

muammolari aniqlab berildi. 

Amaldagi murabbiylik tajribasida: texnik-

taktik usullarni qulay/noqulay tomonda 

oʻrgatishdagi biryoqlamalik, statik muvozanat 

mashqlarining yetarli qoʻllanilmasligi, noqulay 

vaziyatlarda harakatlanish qobiliyatining 

rivojlantirilmasligi, tanlov jarayonida harakat 

qobiliyatlariga yetarli eʼtibor berilmasligi kabi 

kamchiliklar ilmiy asoslangan diagnostik mezonlar 

sifatida taklif etildi. 

Tadqiqot natijasiga koʻra yunon-rum 

kurashchilarning taktik tayyorgarligini oshirish 

uchun bosqichma-bosqich, tizimli va individual 

yondashuvga asoslangan yangi modelni ishlab 

chiqish zarurligi ilmiy asos bilan koʻrsatib berildi. 

Taʼkidlangan kamchiliklar asosida texnik-

taktik mahoratni takomillashtirishga yoʻnaltirilgan 

yangi trening yoʻnalishlarini shakllantirish uchun 

zarur boʻlgan ilmiy-metodik asos yaratildi. 

Tadqiqotning maqsadi. Oʻzbekistonda 

yunon-rum kurashchilarining texnik 

tayyorgarligini ilmiy-metodik asosda 

rivojlantirish, musobaqalarda barqaror yuqori 

natijalarga erishishni taʼminlash, shuningdek, sport 

mashgʻulotlarini zamonaviy ilmiy-uslubiy 

yondashuvlar asosida takomillashtirishdir. 

Bu maqsadga erishish uchun: 

Texnik-taktik harakatlarni tanlash va ularni 

samarali rivojlantirish boʻyicha nazariy asoslarni 

aniqlash; 

Sportchilarning musobaqa faoliyatini 

oʻrganish orqali texnik tayyorgarlik va hujum-

himoya harakatlari samaradorligini oshirish; 

Mashgʻulot jarayonini individual yondashuv 

va zamonaviy diagnostika vositalari orqali 

optimallashtirish; 

Texnik-taktik va morfofunksional 

tayyorgarlikni monitoring qilish va baholash 

tizimini takomillashtirish. 

1-jadval 

Yunon-rum kurashchilar taktik tayyorgarligini takomillashtirishda umumiy va maxsus jismoniy 

tayyorgarlikning oʻrni va samaradorligi yuzasidan boʻyicha oʻtkazilgan soʻrovnoma natijalari (n=80) 

T/r Savollar mazmuni 
Ha (soni 

va %) 

Yoʻq (soni va 

%) 
Izoh va xulosa 

1 

Koʻp yillik trenirovka bosqichlarida 

tayyorgarlik turlaridan tizimli 

foydalanasizmi? 

35 

(43,75%) 
45 (56,25%) 

Tayyorgarlik turlaridan tizimli foydalanish 

hali ham past darajada. Bu texnik-taktik 

salohiyatga salbiy taʼsir koʻrsatadi. 

2 

Boshlangʻich bosqichdan texnik-taktik 

usullarni qulay/noqulay tomonda 

oʻrgatasizmi? 

21 

(26,25%) 
59 (73,75%) 

Murabbiylar aksariyat hollarda biryoqlama 

yondashmoqda, bu esa sportchilarning har 

tomonlama rivojlanishiga toʻsiq boʻladi. 

3 
“Yuksiz” va “yuk bilan” orqaga egilib statik 

muvozanat mashqlarini qoʻllaysizmi? 
8 (10%) 72 (90%) 

Orqa egilishdagi statik kuch va muvozanatni 

rivojlantirishga qaratilgan mashqlar yetarli 

qoʻllanilmayapti. 

4 
“Yuksiz” va “yuk bilan” oldinga egilib statik 

muvozanat mashqlarini qoʻllaysizmi? 

13 

(16,25%) 
67 (83,75%) 

Hujum pozitsiyalaridagi muvozanatni 

mustahkamlovchi mashqlar kam 

qoʻllaniladi. 

5 

“Yuksiz” va “yuk bilan” qulay tomonga 

aylanib muvozanat mashqlarini 

bajartirasizmi? 

19 

(23,75%) 
61 (76,25%) 

Qulay tomonda muvozanatni rivojlantirish 

hali ham sust darajada. Bu esa texnika 

xilma-xilligini pasaytiradi. 

6 
“Yuksiz” va “yuk bilan” noqulay tomonga 

aylanib muvozanat mashqlarini 

bajartirasizmi? 

8 (10%) 72 (90%) 
Noqulay holatda harakatlanish qobiliyati 

past, bu himoyaviy va qarshi-hujum 

harakatlarini cheklaydi. 

7 
Kurashchilarga tanlovda harakat 

qobiliyatlariga eʼtibor berasizmi? 

11 

(13,75%) 
69 (86,25%) 

Tanlov mezonlarida harakat qobiliyatlariga 
yetarlicha ahamiyat berilmayapti. Bu esa 

yuqori darajadagi sportchilarni aniqlashda 

imkoniyatlarni cheklaydi. 

80 nafar tajribali murabbiylarning fikrlariga 

asoslanib aytish mumkinki, yunon-rum kurashi 

boʻyicha sportchilarning taktik tayyorgarligini 

takomillashtirishda umumiy va maxsus jismoniy 

tayyorgarlik mashqlari hal qiluvchi rol oʻynaydi. 

Biroq mavjud amaliyotda bu tayyorgarlik 

turlaridan tizimli va maqsadli foydalanish 

yetarlicha yoʻlga qoʻyilmagan. 

Ayniqsa: 

Statik muvozanatni rivojlantirishga qaratilgan 

mashqlar (egilish, aylanish holatlari); 

Noqulay pozitsiyalarda harakatlanish; 

Tanlov jarayonida harakat qobiliyatlarini 

baholash kabi muhim jihatlar amaliy 

mashgʻulotlarda sust qamrab olingan. Bu esa 

sportchilarning taktika doirasida samarali 

harakatlanishiga salbiy taʼsir koʻrsatmoqda. 

Shu boisdan, kurashchilarning taktik 

fikrlashini, qarshi hujumlar strategiyasini va 

musobaqalarda barqarorligini taʼminlashda 

umumiy va maxsus jismoniy tayyorgarlikni 

bosqichma-bosqich, tizimli va individual asosda 

joriy etish zarur. Bu yondashuv kurashchilarning 

texnik-taktik darajasini koʻtarishga bevosita 

xizmat qiladi.(jadvalga qarang)

 

3.1-rasm. Yunon-rum kurashchilar taktik tayyorgarligini takomillashtirishda umumiy va maxsus 

jismoniy tayyorgarlikning oʻrni va samaradorligi yuzasidan boʻyicha oʻtkazilgan soʻrovnoma 

natijalari sonda (n=80) 

 
Xulоsаlаr. Yunon-rum kurashchilari 

tayyorgarligining umumiy, maxsus jismoniy 

hamda texnik-taktik rivojlanishiga qaratilgan 

mashq vositalari, metodik yondashuvlar va 

pedagogik tamoyillar tizimli ravishda yoritildi. 

Bobda keltirilgan ilmiy-metodik asoslar yosh 

sportchilarni bosqichma-bosqich tayyorlash 

jarayonida jismoniy, texnik va psixologik omillarni 

uygʻun rivojlantirish zarurligini koʻrsatadi. 

Tadqiqot natijalari shuni tasdiqlaydi-ki, 

boshlangʻich bosqichda mashgʻulot jarayonining 

samaradorligi koʻp jihatdan sportchilarning yoshi, 

fiziologik imkoniyatlari, psixologik holati hamda 

sportga boʻlgan qiziqishining yuqori boʻlishiga 

bogʻliq. Shu sababli ushbu bosqichda harakatli 

oʻyinlar, sport oʻyinlari, koordinatsion mashqlar va 

motivatsiyani oshiruvchi oʻyin metodlari asosiy 

tayanch vosita sifatida alohida oʻrin tutadi. Bunday 

mashqlar sportchi organizmini ortiqcha 

charchatmasdan, tabiiy rivojlanish jarayoniga mos 

ravishda texnik va jismoniy koʻnikmalarni 

shakllantirishga xizmat qiladi. 

Yuqorida taʼkidlanganidek, yosh kurashchilar 

bilan ishlashda mashgʻulot mazmunining toʻgʻri 

tuzilishi, mashq vazifalarini aniq yoʻnalishlarda 

ajratish va ularni tizimli uygʻunlashtirish yuqori 

samaradorlikka olib keladi. Mazkur yondashuv 

quyidagi mashq bloklarining puxta 

rejalashtirilishini talab qiladi: 

Chigal yozish va umumiy harakat 

koordinatsiyasini rivojlantiruvchi mashqlar; 

Alohida jismoniy sifatlarni (kuch, tezlik, 

chidamlilik) rivojlantiruvchi mashqlar; 

Kompleks jismoniy sifatlarni shakllantiruvchi 

mashgʻulotlar; 

Texnik harakatlarni oʻrgatish, mustahkamlash 

va takomillashtirish mashqlari. 

Metodik talablar boʻyicha mashgʻulotlar 

mazmunini shakllantirishda pedagogik 

vazifalarning aniq belgilanishi, yuklama 

parametrlari (intensivlik, takrorlanishlar soni, 

seriyalar, dam olish intervallari), texnik ijro 

talablari, xavfsizlik qoidalari va tashkiliy sharoitlar 

alohida eʼtibor talab qilishi ilmiy asoslangan holda 

koʻrsatildi. 

Yoritilgan eng muhim ilmiy xulosalardan biri 

— yillik tayyorgarlik tizimini makrosikl, mezosikl 

va mikrosikllar asosida shakllantirish zarurligidir. 

Mikrosikllarning yuklama dinamikasi, tiklanish 

davri, texnik-taktik vazifalari boʻyicha farqlanishi 

sportchi organizmining funksional moslashuv 

jarayonini optimallashtiradi. Ayniqsa, texnik-

taktik mashqlar musobaqaga tayyorgarlik 

davrining asosiy qismini tashkil etishi, yuklamalar 

yosh, vazn toifasi va anatomik xususiyatlarga mos 

ravishda individual tarzda berilishi kerakligi ilmiy 

asosda taʼkidlandi. 

Qoʻl kuchi bilan individual ishlashga alohida 

urgʻu berilgan. Chunki yunon-rum kurashida qoʻl 

kuchi texnik usullarni amalga oshirish, raqib 

ustidan ustun pozitsiyani egallash va musobaqa 

davomida kuch xarajatini toʻgʻri taqsimlashda hal 

qiluvchi ahamiyatga ega. Qoʻl kuchining statik, 

dinamik va portlovchi shakllarini rivojlantirish 

boʻyicha mashqlar haftalik va kunlik rejaga ilmiy 

asoslangan tarzda kiritilishi lozimligi koʻrsatildi. 

Shuningdek, texnik-taktik malakalarni 

mustahkamlashda turli sharoitlarda — raqib 

qarshiligi ostida, harakatda, statik holatda, 

charchash fonida, oʻzgarmas va oʻzgaruvchan 

vaziyatlarda bajariladigan mashqlar yuqori 

samaradorlikka ega ekani aniqlangan. Bu uslub 

sportchilarning musobaqaviy stressga moslashishi 

va real kurash vaziyatidagi qaror qabul qilish 

tezligini rivojlantiradi. 

Umumlashtirilgan ilmiy xulosa keltirilgan 

ilmiy-metodik asoslar shuni koʻrsatadiki: Yosh 

kurashchilarning umumiy, maxsus jismoniy va 

texnik-taktik tayyorgarligi bosqichma-bosqich va 

tizimli rivojlantirilgandagina yuqori natija beradi. 

Harakatli oʻyinlar va koordinatsion mashqlar 

boshlangʻich bosqichda texnik-taktik koʻnikmalar 

uchun tayanch poydevor yaratadi. Yuklama 

parametrlarini individualizatsiya qilish — 

zamonaviy kurash tayyorgarligi metodikasining 

asosiy talabi hisoblanadi. Yillik sikl va 

mikrosikllar asosida tayyorlash sportchilarning 

funksional moslashuvini ilmiy asosda boshqarish 

imkonini beradi. Qoʻl kuchini rivojlantirishga 

qaratilgan individual mashgʻulotlar texnik ustunlik 

va musobaqaviy samaradorlikning hal qiluvchi 

omilidir. Turli sharoitlarda bajariladigan texnik 

mashqlar sportchilarning real jang holatlariga 

moslashish darajasini oshiradi. Pedagogik, 

metodik va tashkiliy yondashuvlarning 

integratsiyasi yosh kurashchilarning barqaror sport 

rivojlanishini taʼminlaydi. Umuman olganda, yosh 

yunon-rum kurashchilarini tayyorlashning 

zamonaviy, ilmiy asoslangan metodik modelini 

shakllantirib, kurashchilarning yuqori sport 

natijalariga erishishiga xizmat qiluvchi amaliy va 

nazariy asoslarni taqdim etadi. 

OʻQUV MASHGʻULOT GURUHI FUTBOLCHILARNING 

HIMOYADAGI OʻYIN TAKTIKASI. 

Аннотация Annotation 
Целью данной статьи является методическая 

помощь юным футболистам в совершенствовании 

тактики защитной игры и разработка комплекса 

упражнений, связанных с их действиями на поле, в 

тактической системе во время игры. Метод зональной 

защиты, страшивание игроков на поле друг друга, 

направлен на решение тактической задачи за счет 

интенсивного перемещения во время игры. На 

исследованиях ориентирована эффективность 

тактических действий, совершаемых игроками. 

Ключевые слова: молодой игрок, планирование, 

качество, методика, развитие, тренировка, тактика, 

нагрузка. 

Ushbu maqolada yosh futbolchilarning himoyadagi oʻyin taktikasini takomillashtirishga metodik jihatdan 

yordam berish va oʻyin jarayonida taktik tizimda maydonda harakat qilishi yuzasidan mashqlar majmuasini 

ishlab chiqishga qaratilgan. Zonaviy himoya qilish usuli, maydondagi futbolchilar bir birlarini straxovka 

qilishlari oʻyin jarayonida zich harakat qilib taktik vazifani hal qilishga yoʻnaltiriladi. Futbolchilar 

tomonidan bajarilgan taktik harakatlar samaradorligi tadqiqot asosida yoritib berishga qaratiladi.  

Kalit soʻzlar: yosh futbolchi, rejalashtirish, sifat, usuliyat, rivojlantirish, oʻquv mashgʻulot, taktika, 

yuklama.  

This article aims to methodically help young football players to improve their defensive game tactics and 

to develop a set of exercises related to their actions on the field in a tactical system during the game. The 

method of zonal defense, the players on the field strashovka each other, is directed to solve the tactical task 

by intensively moving during the game. The effectiveness of the tactical actions performed by the players is 

focused on research. 

Key words: young player, planning, quality, methodology, development, training, tactics, loading. 

Dolzarbligi. Zamonaviy futbolda himoyaviy 

harakatlarning samaradorligi jamoaning umumiy 

natijasiga bevosita taʼsir koʻrsatadi. Oʻyin 

surʼatining oshishi, taktik sxemalarning 

murakkablashuvi va raqiblarning hujumkor 

usullarining takomillashuvi futbolchilardan 

himoyada yuqori darajadagi taktik tayyorgarlikni 

talab etmoqda. Ayniqsa, oʻquv mashgʻulot 

guruhlarida shugʻullanayotgan yosh futbolchilarda 

himoyadagi individual, guruhli va jamoaviy 

harakatlarni shakllantirish hamda takomillashtirish 

dolzarb masalalardan biri hisoblanadi. Shu sababli 

futbolchilarning himoyadagi oʻyin taktikasi va uni 

rivojlantirish usullarini ilmiy jihatdan oʻrganish 

muhim ahamiyatga ega. 

Tadqiqotning maqsadi. Oʻquv mashgʻulot 

guruhi futbolchilarining himoyadagi oʻyin 

taktikasi xususiyatlarini oʻrganish hamda 

himoyaviy taktik harakatlar samaradorligini 

oshirishga qaratilgan usullarni ishlab chiqish. 

Tadqiqot usullari. Ilmiy-uslubiy 

adabiyotlarni tahlil qilish, pedagogik kuzatish, 

futbol musobaqalari va mashgʻulot jarayonlarini 

tahlil qilish, pedagogik testlash, soʻrovnoma usuli, 

pedagogik tajriba, matematik-statistik tahlil 

usullari. 

Tadqiqot vazifalari. Oʻquv mashgʻulot 

guruhi futbolchilarining himoyadagi taktik 

tayyorgarligi darajasini aniqlash, himoyadagi 

individual, guruhli va jamoaviy harakatlarning 

samaradorligini baholash, mashgʻulot jarayonida 

qoʻllanilayotgan himoyaviy taktik usullarni 

oʻrganish va tahlil qilish, futbolchilarning 

himoyadagi oʻyin taktikasini takomillashtirishga 

qaratilgan tavsiyalar ishlab chiqish.  

Tadqiqot natijalari va uning muhokamasi. 

Zamonaviy futbolning rivojlanish surʼati, koʻplab 


